
ᐱᓕᕆᐊᕐᒥᑦ  ᐱᔾᔪᑎᓕᒃ

ᒫᓐᓇᓵᖅ ᐊᖏᒡᓕᒋᐊᕐᓂᐅᔪᑦ ᖃᐅᔨᓴᐃᕙᓪᓕᐊᓃᑦ
ᓂᕆᐅᒋᔭᐅᔪᑦ ᐊᖏᒡᓕᒋᐊᖅᑎᑦᑎᓂᐊᕐᓂᖏᓐᓄᑦ
ᐅᒥᐊᕐᔪᐊᑦ ᐃᖏᕐᕋᔭᖕᓂᖏᓐᓂᒃ ᑲᓇᑕᐅᑉ
ᑲᓇᖕᓇᖓᓂᑦ ᐅᑭᐅᖅᑕᖅᑐᒥᑦ ᐃᒪᖏᓐᓂᑦ. ᑭᓯᐊᓂ
ᑐᑭᓯᐅᒪᔾᔪᑎᓂᒃ ᓈᒻᒫᓂᙱᑦᑐᓂᒃ ᐱᑕᖃᕋᔪᖕᒪᑦ
ᖃᐅᔨᓴᐃᑦᑎᐊᕐᓂᐊᕐᓗᓂ ᐱᕈᖃᑎᒌᒃᑐᑦ
ᐊᒃᑐᖅᑕᐅᓯᒪᔪᖕᓇᕐᓂᖏᓐᓂᒃ ᐱᔪᓂᒃ ᐅᑭᐅᓗᒃᑖᖅ
ᐅᒥᐊᕐᔪᐊᑦ ᐃᖏᕐᕋᕝᕕᒋᖃᑦᑕᖅᑕᖏᑦ
ᑕᕆᐅᕐᒥᐅᑕᓄᑦ ᓂᕐᔪᑎᓄᑦ. ᑐᕌᖓᔪᑉᑕ ᑐᕌᒐᖓ
ᐱᓕᕆᖃᑎᒋᓗᒋᑦ ᐱᓕᕆᕝᕕᒡᔪᐊᑦ ᐱᓕᕆᖃᑎᒋᔭᐅᔪᑦ
ᖃᐅᔨᓂᐊᕐᓗᓂ ᓇᒧᙵᐅᖃᑦᑕᕐᓂᖏᑦ ᐊᒻᒪᓗ ᖃᓄᖅ
ᐊᒥᓲᑎᒋᓂᖏᑦ ᖃᓄᐃᓕᐅᖃᑦᑕᕐᒪᖔᑕ
ᑕᕆᐅᕐᒥᐅᑕᓄᑦ ᑎᖕᒥᐊᓄᑦ, ᖃᐅᔨᓇᓱᒃᖢᒋᑦ
ᑕᕆᐅᕐᒥᐅᑕᐃᑦ ᐃᓂᖏᑦ ᐊᒻᒪᓗ ᐃᑲᔪᕐᓂᐊᕐᓗᓂ
ᐱᕙᓪᓕᐊᔭᐅᓂᖓ ᒥᐊᓂᕆᔭᐅᓂᖃᕐᓂᐊᖅᑐᑦ
ᐃᓂᐅᔪᑦ.

ᖃᐅᔨᓴᐃᓃᑦ 2023-ᒥᑦ ᑲᒪᔭᖃᓚᐅᖅᑐᑦ
ᐊᒃᐸᑑᕐᔪᐊᕐᒥᑦ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ
ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᖃᐅᔨᓴᐃᑉᓗᑎᒃ
ᐱᑦᑎᐅᓛᕐᓂᑦ ᑕᐃᒪᙵᓂᑦ 1981-ᒥᑦ. ᐊᑯᓂᐅᔪᒥᑦ
ᖃᕆᑕᐅᔭᕐᒥᑦ ᑲᑎᑕᐅᔪᑦ, ᐃᓚᓕᐅᑎᔭᐅᑉᓗᑎᒃ ᓄᑖᒥᒃ
ᓇᓃᒻᒪᖔᑕ ᖃᐅᔨᔾᔪᑎᓄᑦ ᐊᒻᒪᓗ ᑎᒥᒨᖓᔪᒃᑯᑦ,
ᓴᖅᑭᑎᑦᑎᔪᖅ ᐱᕈᖃᑎᒌᒃᑐᓄᑦ ᑭᒡᓕᐅᔪᓂᒃ
ᖃᐅᔨᓴᕐᓂᐊᕐᓗᒋᑦ ᐊᒃᑐᖅᓯᓂᐅᔪᖕᓇᖅᑐᑦ
ᐅᒥᐊᕐᔪᐊᒃᑯᑦ ᐊᐅᓪᓚᖅᑎᑦᑎᓃᑦ ᐊᒻᒪᓗ
ᓇᓚᐅᑦᑖᖅᑕᐅᔪᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂᑦ
ᖃᑉᓯᐅᓂᖏᑦ ᐊᒻᒪᓗ ᐊᑕᐅᓯᐅᔪᓄᑦ ᑕᕆᐅᕐᒥᐅᑕᐃᑦ
ᑎᖕᒥᐊᓄᑦ ᑕᒫᓃᑦᑐᓂᒃ. 

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 3

ᒥᐊᓂᖅᓯᓂᐅᔪᖅ ᐃᒪᕐᒥᐅᑕᓂᒃ ᑲᓇᑕᒥᑦ ᓯᕗᓪᓕᖅᐸᐅᑎᔭᐅᔪᒪᔪᖅ. ᐅᑭᐅᖅᑕᖅᑐᒥᑦ, ᒐᕙᒪᒃᑯᓐᓂᑦ ᐊᕕᒃᑐᖅᓯᒪᔪᑦ ᐊᒻᒪᓗ
ᓄᓇᓖᑦ ᐱᓕᕆᖃᑎᒌᒃᑐᑦ ᖃᐅᔨᓂᐊᕐᓗᒋᑦ ᐅᓂᔪᑦ ᒥᐊᓂᕆᔭᐅᔭᕆᐊᖃᖅᑐᑦ. ᐊᑐᖅᑕᐅᓂᖓ ᐃᓂᖃᕐᓂᖓ ᑕᕆᐅᑉ
ᓂᕐᔪᑎᓄᑦ ᐃᓚᒋᔭᐅᔪᖅ ᐃᓱᒪᒋᔭᐅᑉᓗᓂ ᐃᒪᕐᒥᐅᑕᓂᒃ ᒥᐊᓂᖅᓯᓂᖃᕐᕕᓕᐅᕐᓂᐊᕐᓗᓂ.

ᐱᓕᕆᔨᕗᑦ ᐃᑲᔪᐃᓂᖃᖅᑐᑦ ᑕᕆᐅᕐᒥᐅᑕᓂᒃ ᑎᖕᒥᐊᓂᒃ ᐃᓂᐅᔪᒥᒃ ᖃᐅᔨᓴᐃᓂᕐᒧᑦ ᐊᑑᑎᖃᕐᓂᐊᖅᖢᓂ
ᖃᓄᐃᖓᓂᐊᕐᓂᖓᓄᑦ ‘ᓴᓪᓕᕐᒥᑦ ᐃᓂᐅᔪᖅ ᐱᔭᐅᔪᒪᓂᖓ’-ᓂᕐᒥᒃ. ᐃᓂᐅᔪᖅ ᐊᕙᓗᓯᒪᔪᖅ ᖃᓂᑦᑐᓂᑦ ᐃᒪᕐᓂᑦ ᓴᓪᓕᐅᑉ
ᖃᓂᑕᖓᓂᑦ ᐊᒻᒪᓗ ᐊᒃᐸᑑᕐᔪᐊᕐᒥᑦ ᑭᕙᓪᓕᕐᒥᑦ ᓄᓇᕗᒻᒥᑦ. ᐃᓂᐅᔪᖅ 93000 ᑭᓛᒥᑕ2- ᖑᔪᖅ ᑕᓯᐅᔭᕐᔪᐊᕐᒥᑦ
ᐊᒥᓱᑲᓪᓚᐅᔪᓄᑦ ᑕᕆᐅᕐᒥᐅᑕᓂᒃ ᐆᒪᓂᖃᖃᑎᒌᒃᑐᖃᖅᖢᓂ, ᐊᒻᒪᓗ 1.6%- ᓗᐊᖑᔪᖅ ᑲᓇᑕᐅᑉ ᑕᕆᐅᖓᓂᑦ.

ᓴᓪᓕᖅ ᐊᖏᓛᖑᔪᖅ ᕿᑭᖅᑕᖅ ᑕᓯᐅᔭᕐᔪᐊᕐᒥᑦ, ᖃᓂᑕᖓᓂᑦ ᐊᐅᓚᓃᑦ ᑕᓯᐅᔭᕐᔪᐊᕐᒥᑦ ᐊᒻᒪᓗ Foxe Basin ᐃᒪᖏᓐᓂᑦ;
ᑕᐃᒪᓐᓇᒧᑦ ᑕᕆᐅᕐᒥᐅᑕᐃᑦ ᐱᐊᓛᓕᐅᕐᕕᒋᑦᑎᐊᖅᖢᓂᐅᒃ. ᐃᓂᐅᔪᖅ ᐱᒻᒪᕆᐅᔪᖅ ᐃᒪᕐᒥᐅᑕᓄᑦ ᐆᒪᔪᓄᑦ
ᐃᓚᐅᑉᓗᑎᒃ ᑑᒑᓖᑦ, ᕿᓇᓗᒐᐃᑦ, ᐊᒻᒪᓗ ᐊᕐᕖᑦ. ᐊᐃᕖᑦ ᖃᑭᖅᓯᒪᕝᕕᖏᓐᓂᒃ ᐱᑕᖃᐅᖅᖢᓂᓗ, ᓇᓄᐃᑦ ᓯᑎᖏᓐᓂᑦ,
ᐊᒻᒪᓗ ᓂᕆᕝᕕᐅᖃᑦᑕᖅᑐᓂᑦ ᑕᕆᐅᕐᒥᐅᑕᓄᑦ ᑎᖕᒥᐊᓄᑦ. ᑖᒻᓇ ᓄᑖᖅ ᒥᐊᓂᖅᓯᓂᖃᕐᕕᙳᖅᑎᑕᐅᔪᒪᔪᖅ ᐊᕙᓗᓯᒪᔪᖅ
ᒪᕐᕉᖕᓂᒃ ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC) ᑎᑭᖃᑦᑕᖅᑐᑦ
ᑎᖕᒥᐊᖃᕐᕕᖏᓐᓂᑦ: ᕼᐃᐅᕆ ᒋᐱᓐᔅ (ᐃᒃᑲᑦᑐᐊᖅ) ᑎᑭᑦᑕᖅᑐᑦ ᑎᖕᒥᐊᖃᕐᕕᒃ, ᐊᒻᒪᓗ ᑲᓇᖕᓇᖓᓂᑦ ᐃᒪᖅ
(ᖃᖅᓴᐅᖅᑑᖅ) ᑎᑭᑦᑕᖅᑐᑦ ᑎᖕᒥᐊᖃᕐᕕᒃ.

ᐃᑲᔪᐃᓂᖅ  ᐃᒪᕐᒥᑦ  ᒥᐊᓂᕆᔭᐅᔪᑦ
ᐃᓂᐅᔪᓄᑦ

ᑐᒃᓯᕋᐅᑎ  ᐃᒪᕐᒥᒃ  ᒥᐊᓂᖅᓯᓂᖃᕐᕕᐅᔪᒪᔪᒥᑦ . ᐊᖅᐸᐃᑦ  ᓂᕆᑎᓪᓗᒋᑦ  ᑐᒥᖏᑦ .  



ᐊᑯᓂᐅᔪᒥᑦ
ᒥᓲᓂᖏᓐ  ᓂᒃ
ᖃᐅᔨᓴᐃᓂᖅ  

ᐊᒃᐸᐃᑦ ᐱᑕᖃᕐᓂᖅᐸᖑᔪᑦ ᑕᕆᐅᖅ ᑎᖕᒥᐊᖏᓐᓂ
ᑲᓇᑕᐅᑉ ᐅᑭᐅᖅᑕᖅᑐᐊᓂ, ᐊᒻᒪᓗ ᑲᑎᖓᓪᓗᑎᒃ
ᐅᓄᕐᓂᖅᐸᒍᕙᒃᑐᑦ ᓯᓚᕐᔪᐊᖅ ᐅᑭᐅᖅᑕᖅᑐᐊᓂ.
ᓂᕿᖏᑦ ᐱᒻᒪᕆᐅᔪᑦ ᓂᕿᒋᔭᐅᔪᑦ ᐅᑭᐅᒃᑯᑦ
ᓅᕙᐅᓛᓐᑦ, ᓛᐸᑐᐊ ᐊᒻᒪᓗ ᓄᓇᑦᓯᐊᕗᑦ, ᐊᒻᒪᓗ
ᒪᓐᓂᖏᑦ ᐱᒻᒪᕆᐅᔪᑦ ᓂᕿᒋᔭᐅᓪᓗᑎᒃ ᐃᓚᖏᓐᓂ
ᓄᓇᓕᖕᓂ. ᑕᐃᒫᒃᑕᐅᖅ, ᐊᒃᐸᐃᑦ ᓯᑯᒦᑐᒪᓲᑦ,
ᐅᑭᐅᖅᑕᖅᑐᑦ ᐆᒪᔪᖏᑦ ᑕᐃᒫᒃ ᐱᒻᒪᕆᐅᔪᒥᒃ
ᓇᓗᓇᐃᕈᑎᒋᓲᑦ ᑕᒪᐃᓐᓄᑦ ᐅᑭᐅᖅᑕᖅᑐᖅ
ᐆᒪᔪᓕᒫᖏᓐᓄᑦ ᐊᕙᑎᓕᒫᖓᓄᓪᓗ. ᐱᓗᐊᖅᑐᒥᒃ
ᐊᑑᑎᖃᖅᑐᑦ ᐱᔭᕐᓂᖅᑑᖕᒪᑕ ᒥᐊᓂᕆᔭᕆᐊᒃᓴᖅ
ᐅᓄᖅᑎᓪᓗᒋᑦ ᐊᒻᒪᓗ ᐅᓄᖅᓯᕙᓪᓕᐊᔪᑦ
ᐊᓯᕈᖃᑦᑕᕐᓂᖏᑦ ᑖᒃᑯᐊ ᐊᒃᐸᐃᑦ ᑕᐃᒪᓕ
ᐱᔭᕐᓂᓐᖏᒻᒪᑕ ᐊᓯᖏᑦ ᐅᑭᐅᖅᑕᖅᑐᖅ ᓂᕐᔪᑎᖏᓐᓂᑦ,
ᓲᕐᓗ ᑕᕆᐅᕐᒥ ᓂᕐᔪᑎᑦ ᐊᒻᒪᓗ ᐃᖃᓗᐃᑦ. 

ᑕᐃᑲᓂ ᐊᒃᐸᒃᑑᕐᔪᐊᖅ ᕿᑭᖅᑕᓂ ᐅᓄᖅᑑᖕᒪᑕ
ᐊᒃᐸᐃᑦ, ᑎᑎᕋᖅᐸᓪᓕᐊᖏᓐᓇᖅᑕᕗᑦ ᐊᑯᓂᐅᔪᒃᑯᑦ
ᐊᓯᑦᔨᖅᐸᓪᓕᐊᔪᑦ ᖃᖓᐅᓕᕌᖓᑦ ᐃᕙᓕᖅᐸᖕᓂᖏᑦ
ᓂᕿᖏᑦ ᐊᒻᒪᓗ ᐱᕈᖅᓴᔪᑦ, ᐊᒻᒪᓗ ᐅᓄᕐᓂᖏ

ᑕᐃᒪᖓᓂᑦ 1980-ᓂᑦ. ᐅᓇ ᐊᑯᓂᐅᔪᒃᑯᑦ
ᖃᐅᔨᓴᕈᑎᑖᕋᓱᖕᓂᖅ ᐊᔪᖏᑎᑦᑎᔪᖅ ᐅᕙᑦᑎᓐᓂᒃ
ᑭᓱᑐᐃᓐᓇᐃᑦ ᑲᑎᓪᓗᒋᑦ ᐊᑕᔪᑦ ᐊᓯᑦᔨᖅᓯᒐᔭᖅᑐᑦ
ᐅᓄᕐᓂᖏᓐᓂᒃ. ᑖᓐᓇᑐᐊᖅ ᓄᖃᖅᑎᑕᐅᓯᒪᓐᖏᑦᑐᖅ
ᑲᔪᓯᔪᖅ ᐃᓕᑦᑎᓇᓱᒡᖢᓂ ᓇᓕᐊᖕᓂᑐᐃᓐᓇᖅ ᑕᕆᐅᖅ
ᑎᖕᒥᐊᖏᓐᓂᒃ ᑲᓇᑕᐅᑉ ᐅᑭᐅᖅᑕᖅᑐᐊᓂ, ᐊᒻᒪᓗ
ᑕᐃᒪᐃᑦᑐᑐᐊᖅ ᐃᓕᑦᑎᓇᓱᒃᑐᑦ ᐊᑯᓂᐅᑎᒋᓂᖓ
ᑖᒃᑯᓂᖓ ᐊᒃᐸᖕᓂᒃ ᑕᒪᐃᓐᓂᓕᒫᖅ ᓯᓚᕐᔪᐊᖅ ᑲᔾᔨᐊᓂ
ᐅᑭᐅᖅᑕᖅᑐᖅ. ᑕᐃᒪᐃᒻᒪᑦ, ᑕᑯᕙᓪᓕᐊᓕᖅᑐᒍᑦ
ᑖᒃᑯᐊ ᐅᓄᕐᓂᖏᑦ ᐊᑦᑎᒃᓯᓯᒪᔪᑦ ᑲᓇᑕᒥ,
ᓴᖕᖏᔪᒦᑦᑐᒍᑦ ᐃᓂᕗᑦ ᓇᓗᓇᐃᔭᕈᓐᓇᖅᖢᒋᑦ
ᑕᐃᒪᓐᓇᐃᑎᑦᑎᔪᑦ, ᐊᒻᒪᓗ ᐋᕿᑦᑎᐊᖅᓯᒪᓗᒋᑦ
ᐊᖑᓇᓱᒍᓐᓇᐅᑎᖃᕐᓗᑎᒃ ᑭᓯᐊᓂᐅᓗᑎᒃ, ᐅᒥᐊᕐᔪᐊᑦ
ᐊᖁᑎᖏᑦ ᓱᓪᓗᐊᓗᒃ ᐊᒻᒪᓗ ᓇᓂᑐᐃᓐᓇᖅ ᐊᓯᖏᓐᓂ
ᐊᐅᓚᑦᑎᔾᔪᑕᐅᔪᓐᓇᖅᑐᓂᒃ ᐊᑐᕆᐊᖃᕋᔭᖅᑐᑦ. 

ᐱᒋᐊᕐᓂᖓᓂ 2011 ᓈᓴᖅᑕᐅᖕᒪᑕ ᐊᒃᐸᐃᑦ ᑕᐃᑲᓂ
ᐊᒃᐸᖅᑑᕐᔪᐊᖅ ᐅᓄᓐᖏᓂᖅᓴᐅᓚᐅᖅᑐᑦ ᐊᑯᓂᐅᔪᒥᑦ
ᓈᓴᖅᑕᐅᓯᒪᓕᕐᓂᖏᓐᓂᒃ ᐃᓱᒪᓕᖅᓯᓯᒪᕗᑦ ᑕᐃᒪᓗ
ᐅᓄᕈᓐᓃᖅᓯᒪᓕᖅᐳᑦ. ᑕᐃᒫᒃᑕᐅᖅ ᐅᓄᕈᓐᓃᖅᓯᒪᔪᑦ
ᑕᑯᔭᐅᔪᑦ ᑕᐃᑲᓂ ᓵᖃᔮᖅ ᕿᑭᖅᑕᖅ ᑎᖕᒥᐊᖏᑦ, 200
ᑭᓚᒦᑕᔅ ᑲᓇᖕᓇᖓᓂ ᐊᒃᐸᖅᑑᕐᔪᐊᖅ, ᓇᓗᓇᐃᖅᓯᒪᕗᑦ
ᐅᑯᐊ ᑕᐃᒫᒃᑕᐅᖅ ᐊᔾᔨᖏᓐᓄᑦ ᑕᐃᒪᓐᓇᐅᔪᑦ
ᐅᓄᕈᓐᓃᖅᑐᑦ ᑎᖕᒥᐊᖏᑦ ᑕᒫᓂ ᓱᓪᓗᐊᓗᒃ.
ᑐᓴᕈᒥᓇᓚᐅᖅᑐᖅ, ᑕᐃᑲᓂ 2018 ᐊᒻᒪᓗ 2019,
ᐅᓄᖅᓯᒋᐊᑲᓐᓂᓚᐅᖅᑐᑦ ᑕᐃᒪᖓᓂᑦ ᐊᑖᓂᓂᑦ 1990-
ᓂᑦ ᐊᒻᒪᓗ 2000-ᓂ. 2019−ᒥ 2022−ᒧᑦ ᐊᒥᓲᓂᖏᑦ,
ᓱᓕ ᐊᒥᓲᓂᖏᑦ ᒥᒃᓴᐅᑦᑎᓯᒪᕗᑦ 1990−ᖏᑦᓂ ᐊᒻᒪᓗ
2000−ᖏᑦᓂ ᐃᓱᖅᐸᓯᐊᓂ.

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 3

ᐊᓯᕈᖅᑐᑦ  ᐅᓄᕐᓂᖏᑦ  ᐃᓗᐊᓂ  ᐊᒃᐸᒃᑑᕐᔪᐊᖅ
ᐊᒃᐸᖏᑦ  ᐊᑯᓂᐅᔪᒥ  ᑕᐃᒪᓐᓇᐅᕙᓪᓕᐊᒐᒥᒃ .  



ᐊᑕᐅᓯᖅ ᓇᓗᓇᐃᑯᑕᐅᓯᓇᕆᐊᓕᒃ
ᐊᒥᓲᔪᓐᓃᖅᐸᓪᓕᐊᓂᖏᑦᓂᑦ ᓂᕆᕙᒃᑕᖏᑦ.
ᑕᑯᓯᒪᔪᒍᑦ ᐊᔭᕈᖅᑐᓂᑦ ᐆᒪᔪᓂᑦ ᓂᖀᑦ ,
ᐃᓪᓕᕆᔭᐅᑦᖢᑎᒃ ᐅᑭᐅᖅᑕᖅᑐᒥ ᐆᒐᐃᑦ
ᓂᕿᒋᔭᐅᓪᓗᐊᑕᖅᖢᑎᒃ. ᑲᖐᓱᑦᑐᒍᑦ ᑕᒪᓐᓇ
ᐱᔾᔪᑎᖃᖢᓂ ᐊᐅᔭᒃᑯᑦ ᓯᑯᖃᙱᓗᐊᕐᓂᖓᓄᑦ
ᐱᒋᐊᓚᐅᖅᓯᒪᔪᖅ 1990 ᕿᑎᖏᓐᓂ. ᑭᓯᐊᓂ ,
ᑕᒪᓐᓇ ᐊᒃᑐᐃᔾᔪᑕᐅᓯᒪᙱᑦᑐᖅ
ᐱᑦᓯᐅᓚᑦᓈᑦ ᐱᕈᖅᐸᓪᓕᐊᑎᓪᓗᒋᑦ ,
ᓂᐊᐊᐅᔮᖅᖢᓂ ᐃᓐᓇᐃᑦ ᐊᒪᐅᓕᒐᑦᓈ
ᐊᑭᓕᖅᑕᐅᔪᓐᓇᕐᓂᖏᓐᓂᒃ
ᐊᓯᔾᔨᖅᐸᖕᓂᖏᓐᓄᑦ ᐆᒪᔪᑦ ᐊᔾᔨᒌᙱᑦᑐᑦ.

ᐊᓯᔾᔨᖅᐸᑕ ᓂᖀᑦ , ᑖᒃᑯᐊ ᓄᑖᑦ
ᖃᓄᐃᓕᖓᓂᕆᔭᐅᔪᑦ
ᓴᖅᑭᑎᑦᑎᓯᓇᕆᐊᖃᖅᐳᑦ ᐊᑕᖐᓂᖅᓴᐅᓗᑎᒃ
ᓵᓚᖃᕋᓱᖕᓂᕐᒥᒃ. ᓲᕐᓗ , razorbills-ᖑᒐᔪᒃᑐᑦ
ᐊᒪᐅᓕᒐᐃᑦ ᐊᒻᒪᓗ ᒫᓐᓇ
ᖃᐅᔨᔭᐅᖃᑦᑕᓕᖅᑐᑦ Coats Island-ᒥ
ᓂᕐᔪᑎᑐᖃᕕᓂᕐᓂ ᐊᕐᕌᒍᓂ ᖃᐃᕋᐅᑎᓪᓗᒋᑦ.

ᐊᕿᒡᒋᕐᔪᓂᒃ ᓂᕿᖃᖅᐸᓐᓂᐅᓯᒪᔪᑦ ᐅᑭᐅᓂ
ᐊᑐᐊᓂᒃᓯᒪᓕᓵᖅᑐᓂ ᓇᓗᓇᐃᖅᓯᓯᒪᓚᐅᕐᒪᑦ
ᖁᑦᑎᒃᑐᒻᒪᕆᖕᒥᒃ ᒥᑭᔪᐊᓛᖑᓪᓗᑎᒃ
ᐃᖃᓗᕕᓂᖃᕐᓂᖏᓂᒃ, 2023 ᐅᑭᐅᖓᓂ
ᖁᑦᑎᖕᓂᖅᐹᖑᓕᖅᓯᒪᓚᐅᖅᖢᑎᒃ ᐃᖃᓗᐊᓛᓂᒃ
ᓂᕿᖃᖃᑦᑕᖅᓯᒪᓂᐅᔪᓄᑦ
ᓇᓗᓇᐃᖅᑕᐅᓯᒪᓂᖃᓚᐅᕐᓂᖏᑦ ᐱᑕᖃᕐᓂᖏᓐᓂ.
ᐊᒻᒪᓗᒃᑲᓐᓂᖅ, ᐊᕿᒡᒋᕐᔪᐊᓂᒃ ᓂᕿᖃᖅᐸᓐᐅᓯᒪᔪᑦ 2022
ᐅᑭᐅᖓᓂ ᓇᓗᓇᐃᖅᓯᓯᒪᓚᐅᕐᒥᔪᑦ
ᖁᑦᑎᒃᑐᒻᒪᕆᐅᓂᖏᑕ ᐳᔾᔪᑐᒥᒐᓚᖕᓂ ᐆᒪᓂᖃᖅᑐᓂᒃ
ᐱᑕᖃᓕᖅᓯᒪᓂᖏᑦ. 

ᐊᒪᐅᓕᒐᐃᑦ  ᐊᔾᔨᒌᙱᑦᑐᑦ  ᐊᒪᐅᓕᒐᐃᑦ  ᐊᐅᓪᓚᖅᑎᑕᐅᔪᑦ  ᑕᐃᑲᓂ  Coats  I s land-ᒥ .

ᒪᒃᐱᖅᑐᒐᖅ  04
ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 3



ᒪᒃᐱᖅᑐᒐᖅ  05

ᐱᓕᕆᓂᐅᓗᐊᖅᐸᖕᓂᖏᑦ  ᐱᕕᒃᓴᖃᓕᕌᖓᑕ
ᖃᓄᐃᓕᐅᖅᐸᓪᓕᐊᓕᖅᐸᕝᕕᖏᓂ  ᐅᑭᐅᖅ  ᐊᑐᖅᐸᓪᓕᐊᑎᓪᓗᒍ
ᒥᑎᐊᕐᔪᖏᑕ  ᓂᐊᖁᖖᒎᕐᒥᑦ  (ᖁᓛᓂ )  ᐊᒻᒪᓗ  ᐊᑉᐸᑑᕐᔪᐊᕐᒥᑦ

(ᐊᑖᓂ )  ᓇᓂᔭᐅᕙᓪᓕᐊᖃᑦᑕᓚᐅᖅᑐᑦ  ᐅᑭᐅᖏᑦ  2022-
2023ᒥ .  ᑖᖅᑎᑎᒋᐊᖅᓯᒪᖖᒋᓐᓂᖅᓴᐅᓪᓗᑎᒃ

ᑎᑎᖅᑕᐅᓯᒪᓂᖏᑦ  ᓇᓗᓇᐃᔭᐅᑎᐅᕗᑦ  ᖃᖓᐅᑎᓪᓗᒍ
ᑕᒪᐃᑕ  ᑎᖕᒥᐊᑦ  ᐃᖏᕐᕋᓂᕆᕙᒃᑕᖏᓄᑦ ,

ᑖᖅᑎᑎᒋᐊᕐᓯᒪᓂᖅᓴᐅᔪᑦ  ᓇᓗᓇᐃᔭᐅᑎᐅᓪᓗᑎᒃ
ᖃᖓᐅᑎᓪᓗᒍᓕ  90%-ᒋᔭᖏᑦ  ᑎᖕᒥᐊᓄᑦ  ᐊᒻᒪᓗ
ᑖᖅᑎᑎᒋᐊᖅᓯᒪᓂᖅᐸᐅᔪᑦ  ᓇᓗᓇᐃᔭᐅᑎᐅᓪᓗᑎᒃ

ᖃᖓᐅᑎᓪᓗᒍ  50%-ᒋᔭᖏᓐᓄᑦ  ᑎᒥᖕᐊᓄᑦ .

ᐅᑭᐅᓗᒃᑖᒥ  ᐃᖏᕐᕋᓂᕆᕙᒃᑕᖏᑦ
ᐊᒃᐸᐃᑦ  

ᐃᑲᔪᖅᑎᒌᒃᖢᑎᒃ ᐱᓕᕆᖃᑎᒌᖕᓂᖏᑎᒍᑦ ᓰᑐᕌᒃᑯᑦ
(SeaTrack), ᐅᑭᐅᖅᑕᖅᑐᒥ ᑲᑎᒪᔨᖏᑦ, ᐊᒻᒪᓗ ᑲᓇᑕᒥ
ᐆᒪᔪᓕᕆᔨᒃᑯᑦ-ᑯᐃᐸᒃᒥ, ᐱᒋᐊᖅᑎᑦᑎᓯᒪᓕᓚᐅᖅᑐᒍᑦ
ᓄᒃᑕᖅᑐᓕᕆᔾᔪᑎᑎᒍᑦ ᓴᓇᕐᕈᑎᓂᒃ (GLS)
ᓇᓂᓯᓯᒪᓕᕆᐊᕈᑎᐅᓪᓗᑎᒃ ᓂᐊᖁᖖᒎᖅᒥ ᐊᒻᒪᓗ
ᐊᑉᐸᑑᕐᔪᐊᕐᒥ. ᐊᑐᖅᖢᑎᒍ ᓇᓂᓯᓯᒪᓕᕆᐊᕈᑏᑦ ᑖᒃᑯᐊ
ᓇᓂᓯᓯᒪᓕᕈᖕᓇᖅᐸᒃᑐᒍᑦ ᐊᒃᐸᓂᒃ ᑕᕆᐅᒦᑦᑐᓂᒃ
ᓇᓗᓇᐃᔭᖅᓯᒪᓕᕆᐊᖅᖢᒋᑦ ᓇᔪᖅᑕᐅᒐᔪᖕᓂᖅᐸᐅᔪᑦ
ᐅᑭᐅᖅ ᐊᑐᖅᐸᓪᓕᐊᑎᓪᓗᒍ, ᖃᐅᔨᓯᒪᓕᕆᐊᕐᖢᑎᒍ
ᖃᓕᕇᓕᖅᓯᒪᕝᕕᐅᔪᓐᓇᖅᑐᑦ ᐅᓯᑲᑕᖅᖢᑎᒃ
ᐅᒥᐊᕐᔪᐊᑎᒍᑦ ᐃᖏᕐᕋᓂᕆᕙᒃᑕᖏᓂ
ᐊᕕᒃᑐᖅᓯᒪᓂᐅᔪᒥ, ᐊᒻᒪᓗ ᓇᓗᓇᐃᔭᖅᓯᒪᓕᕆᐊᕐᖢᑎᒍ
ᐆᒪᓂᖃᖅᑐᐃᑦ ᐊᔾᔨᒌᖖᒋᐅᖅᑑᓂᖏᓂᒃ
ᒪᓐᓂᖃᖅᕕᐅᕙᒃᑐᓂ ᑎᖕᒥᐊᓂᑦ.

ᓂᐊᖁᖖᒎᕐᒥ, ᑕᒪᒃᑯᐊ ᑎᖕᒥᐊᑦ ᐊᐅᓪᓚᖅᓯᒪᓕᓚᐅᖅᐳᑦ
ᐅᒡᒍᑎ ᑕᖅᑭᐊᑕ ᓄᖖᒍᐊᓂ, ᐃᖏᕐᕋᓕᑲᐅᑎᒋᓪᓗᑎᒃ
ᐱᐊᓛᖃᕐᕕᒋᕙᒃᑕᒥᓐᓂᑦ, ᐊᓯᖏᓪᓗ
ᑕᐅᕙᓃᖏᓐᓇᕐᓂᐊᖅᑎᓪᓗᒋᑦ ᑕᓪᓗᕈᑎᐅᑉ ᐃᒪᖓᓂ
ᓯᑦᑎᐱᕆ ᐊᒻᒪᓗ ᐅᒃᑐᐱᕆ ᑕᖅᑭᖏᑦ
ᐊᑐᖅᐸᓪᓕᐊᓂᖏᓐᓂ. ᐊᒥᓲᓂᖅᓴᐅᔪᑦ ᑎᖕᒥᐊᑦ
ᐅᑮᕝᕕᒋᕙᒃᑕᒥᖕᓄᑦ ᑎᑭᓯᒪᓕᖅᐸᒃᑐᑦ ᓄᕕᐱᕆᐅᑉ
ᑕᖅᑭᖓ ᐊᑐᕆᐊᓕᓵᖅᑎᓪᓗᒍ; ᐊᒃᐸᐃᑦ
ᑲᑎᓐᓂᖃᕐᕕᒋᔭᐅᕙᒃᑐᓂᑦ ᐅᑭᐅᖅᓯᐅᖅᐸᒃᐳᑦ
ᓂᐅᕙᐅᓐᓛᓐ ᐅᐊᖕᓇᖓᓂ ᐊᒻᒪᓗ ᓛᐸᑐᐊᕆᐅᑉ ᓂᒋᐊᓂ
(ᐃᓚᖃᖅᖢᒍ ᒍᕌᓐᑦ ᐸᐃᖕᒃᔅ), ᓯᑰᓴᓐ ᓯᒡᔭᒋᔭᖓᓂ, ᐊᒻᒪᓗ
ᓴᐃᓐᑦ ᓗᐊᕋᓐᔅ ᐃᒪᖓᑕ 

ᐊᓯᐊᑎᒍᖔᕐᓕᑉᑕᐅᖅ, ᑎᖕᒥᐊᑦ ᐊᑉᐸᑑᕐᔪᐊᕐᒥᑦ
ᐊᐅᓪᓚᖅᓯᒪᓕᓚᐅᖅᐳᑦ ᐅᒡᒍᑎ ᑕᖅᑭᐊᑕ ᓄᖖᒍᐊᓂ ᐊᒻᒪ
ᕼᐊᑦᓴᓐ ᐸᐃ ᐊᕙᑖᓃᖏᓐᓇᐅᔭᓕᓚᐅᖅᖢᑎᒃ ᑎᑭᓪᓗᒍ
ᒪᒫᓕᕐᕕᒋᕙᒃᑕᒥᓐᓄᑦ ᓯᑦᑎᐱᕆᒥᑦ ᓄᕕᐱᕆᒧᑦ.
ᐅᑭᐊᒃᓵᖓᓂ ᐃᕐᕋᓕᕆᐊᖅᐸᒃᑐᑦ ᓄᕕᐱᕆᐅᑎᓪᓗᒍ ᐊᒻᒪᓗ
ᑎᓯᐱᕆᐅᑎᓪᓗᒍ ᑎᖕᒥᐊᑦ ᕼᐊᑦᓴᓐ ᓯᑐᕇᑦ ᐃᒪᖓᒍᑦ
ᐃᖏᕐᕋᕙᖕᓂᕐᒥᑎᒍᑦ ᑎᑭᓐᓇᓱᐊᕐᖢᑎᒃ ᓚᐸᑐᐊᕆᐅᑉ
ᐅᐊᖕᓇᖓᑕ ᓯᒡᔭᒋᔭᖓᓄᑦ. ᐅᑭᐅᖑᓂᖓᓂ, ᑎᖕᒥᐊᑦ
ᐊᑉᐸᑑᑉᔪᐊᕐᒥᖖᒑᖅᓯᒪᔪᑦ ᓯᐊᒻᒪᒃᑎᖅᓯᒪᓕᖅᐸᒃᑐᑦ
ᓛᐸᑐᐊᕆᐅᑉ ᑕᕆᐅᖓᓂ, ᓯᑰᓴᓐ ᓂᒋᐊᑕ ᓄᓇᖓᓂ ᐊᒻᒪᓗ
ᐊᑯᑭᑦᑐᐃᑦ ᓂᒋᐊᑕ ᓄᓇᖓᓂ.

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 3



ᒪᓐᓂᓕᐅᖅᐸᓪᓕᐊᖖᒋᑦᑐᑦ  ᓂᐊᖁᖖᒎᕐᒥᑦ  ᓯᐊᒻᒪᒃᑎᖅᐸᓪᓕᐊᓯᒪᓚᐅᖅᐳᑦ  (14 -ᖑᓪᓗᑎᒃ
ᐃᓛᒃᑰᖓᔪᑦ )  (ᐅᑭᐅᖓᓂ  2022-2023 ) .  ᑖᖅᓯᑎᓗᐊᖅᓯᒪᖖᒋᓐᓂᖅᓴᐅᔪᑦ  ᑕᖅᓵᕐᓂᖏᑦ
ᑎᑎᖅᑕᐅᓯᒪᔪᑦ  ᓇᓗᓇᐃᔭᕈᑎᐅᕗᑦ  ᖁᑦᑎᖕᓂᖅᐹᒥᒃ  ᐊᑐᓂᑦ  ᑕᖅᑭᒥ  ᐊᑐᖅᑕᐅᕙᒃᑐᓄᑦ .

ᑐᖑᔪᖅᑐᒥᒃ  ᑕᖅᓴᖃᕐᓂᖏᑦ  ᓇᓗᓇᐃᔭᕈᑎᐅᓪᓗᑎᒃ  ᑲᑎᓐᓂᖃᖅᓯᒪᕙᒃᑐᓄᑦ .  

ᒪᒃᐱᖅᑐᒐᖅ  06
ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 3

ᒪᓐᓂᓕᐅᖅᐸᓪᓕᐊᖖᒋᑦᑐᑦ  ᐊᒃᐸᐃᑦ  (20ᐃᓛᒃᑰᖓᔪᑦ )  ᐊᑉᐸᑑᕐᔪᐊᒥᑦ  (ᐅᑭᐅᖓᓂ
2022-2023)  ᓯᐊᒻᒪᒃᑎᖅᐸᓪᓕᐊᓚᐅᖅᐳᑦᑖᖅᓯᑎᓗᐊᖅᓯᒪᖖᒋᓐᓂᖅᓴᐅᔪᑦ  ᑕᖅᓵᕐᓂᖏᑦ
ᑎᑎᕋᐅᔭᖅᓯᒪᔪᑦ  ᓇᓗᓇᐃᔭᕈᑎᐅᕗᑦ  ᖁᑦᑎᖕᓂᖅᐹᒥᒃ  ᐱᑕᖃᖅᐸᖕᓂᖏᓐᓄᑦ .  ᑐᖑᔪᖅᑐᒥᒃ

ᑕᖅᓴᖃᕐᓂᖏᑦ  ᓇᓗᓇᐃᔭᕈᑎᐅᓪᓗᑎᒃ  ᑲᑎᓐᓂᖃᖅᓯᒪᕙᖕᓂᖏᓐᓄᑦ  ᓇᓂ .

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 3



ᓄᓇᖖᒍᐊᓕᐊᖑᓯᒪᔪᑎᒍᑦ ᓇᓂᓯᔾᔪᑎᑎᒍᑦ (GPS)
ᐊᑐᖅᑕᐅᕙᒃᑐᓂᒃ ᓇᓂᓯᓯᒪᓕᕆᐊᕈᑎᖃᓕᖅᐳᑦ
ᐊᑉᐸᑑᕐᔪᐊᕐᒥ ᐃᓚᐅᑎᓪᓗᒍ ᐊᑯᓃᖅᑐᒧᑦ
ᓇᐅᑦᓯᖅᑐᐃᓂᕆᔭᑦᑎᓐᓄᑦ ᐊᒻᒪᓗ ᐃᓚᒋᔭᐅᖃᑕᐅᓪᓗᓂ
ᐊᒥᓱᕐᓚᐅᑉᓗᑎᒃ ᐃᓕᓐᓂᐊᖅᑐᐃᑦ
ᐱᓕᕆᐊᕆᑲᐃᓐᓇᖅᑕᖏᓐᓄᑦ. ᓇᓂᓯᓯᒪᓕᕈᑏᑦ ᑕᒪᒃᑯᐊ
ᐱᒻᒪᕆᐅᑎᐅᒻᒪᑕ ᓇᓗᓇᐃᓪᓚᑖᖅᓯᒪᓕᕐᓂᐊᕐᓗᒋᑦ
ᐊᔾᔨᒌᖖᒋᓐᓂᕆᔭᐅᔪᓂᒃ ᓇᔪᖅᑕᐅᕙᒃᑐᓂ
ᒪᓐᓂᓕᐅᓕᕐᓂᖏᓐᓂ, ᑐᓴᖅᑕᐅᓯᒪᓕᖁᓪᓗᒋᑦ
ᐋᖅᑭᒃᓱᐃᕙᓪᓕᐊᓂᐅᔪᑦ ᑕᕆᐅᓄᑦ
ᒥᐊᓂᕆᔭᐅᓂᖃᖅᑐᓄᑦ ᐊᕙᑎᒋᔭᐅᔪᓂᒃ
ᐊᕕᒃᑐᖅᓯᒪᓂᐅᔪᑉ ᐃᓗᐊᓂ, ᐊᒻᒪᓗ
ᖃᐅᔨᒋᐊᖅᓯᒪᓕᕐᓗᒋᑦ ᖃᓄᖅ ᖁᓕᕇᓕᖅᓯᒪᓂᖃᕐᓂᐅᔪᓄᑦ
ᐅᒥᐊᕐᔪᐊᑎᒍᑦ ᐅᓯᑲᑕᖅᐸᓐᓂᐅᔪᓂᑦ ᐊᕕᒃᑐᖅᓯᒪᓂᐅᔪᒥ
ᐊᓯᔾᔩᓯᒪᓕᕈᖕᓇᕐᒪᖔᑕ ᐃᓱᒪᒋᓗᒋᑦ
ᐱᐊᓛᖅᑖᖅᐸᓪᓕᐊᓂᐅᕙᒃᑐᓄᑦ.

ᒪᒃᐱᖅᑐᒐᖅ  08

ᐊᑐᖅᑕᐅᓕᕐᓂᐊᖅᑐᓂᒃ  ᐃᖏᕐᕋᓕᖅᑎᑦᑎᓚᐅᖅᐳᑦ  ᓄᓇᖖᒍᐊᓕᐊᖑᓯᒪᔪᑎᒍᑦ  ᓇᓂᓯᓯᒪᓕᕈᑎᒃᓴᓂᒃ  (GPS-ᓂᒃ )
( AxyTrek™-ᓂᒃ ,  Technosmar t -ᒥᒃ ,  18  g ,  1 .9%-ᖓᓂ  ᐊᖏᓂᖃᖅᑐᓄᑦ  ᑎᒥᖏᑕ  ᐊᒻᒪᓗ  AxyTrek™,

Technosmar t -ᓂᒃ ,  9g ,  <  1%-ᒥᒃ  ᐊᖏᓂᖅᓴᐅᔪᓂᒃ  ᑎᒥᖏᑕ  ᐊᖏᓂᖏᓐᓂ )  ᐊᑉᐸᑑᕐᔪᐊᕐᒥ  ᐊᐅᔭᖓᓂ  2023 .
ᐊᑐᓕᓚᐅᖅᑐᒍᑦ  71 -ᓂᒃ  ᓄᓇᖖᒍᐊᓕᐊᖑᓯᒪᔪᑎᒍᑦ  ᓇᓂᓯᓯᒪᓕᕈᑎᒃᓴᓂᒃ  ᒪᓐᓂᖃᓕᖅᑎᓪᓗᒋᑦ  (ᓴᐅᒥᐊᓂ )  ᐊᒻᒪᓗ  95 -

ᓂᒃ  ᐱᐊᓛᖃᓕᖅᑎᓪᓗᒋᑦ  (ᑕᓕᖅᐱᐊᓂ ) .

ᐃᖏᕐᕋᕋᔭᖅᐸᖕᓂᖏᑦ  ᒪᓐᓂᓕᐅᓕᖅᑎᓪᓗᒋᑦ  

ᐅᑭᐅᖅᑕᖅᑐᒥ  ᑕᕆᐅᕐᒥᐅᑕᑦ  ᑎᖕᒥᐊᑦ
ᐊᒻᒪᓗ  ᐆᒪᓂᖃᖅᑐᖃᕐᕕᐅᔪᐃᑦ  2 0 2 3



ᖃᐅᔨᓴᐃᓂᕗᑦ ᐊᒃᐸᑑᕐᔪᐊᕐᒥᑦ ᐊᑕᐅᑦᑎᒃᑯᑦ ᐱᓇᓱᖕᓂᖏᓐᓅᔪᖅ ᐊᒥᓱᑦ ᐃᓄᐃᑦ ᐊᒻᒪᓗ ᑲᑐᔾᔨᖃᑎᒌᑦ. ᐃᖢᐊᖅᓴᐃᔨ
ᑲᐃᔪᓪ ᐊᓕᔭᑦ (ᒪᒋᐅᓪ ᓯᓚᑦᑐᖅᓴᕐᕕᒡᔪᐊᖅ) ᓯᕗᓕᐅᖅᑎᐅᔪᖅ ᐱᓕᕆᐊᕐᒧᑦ ᐱᓕᕆᖃᑎᒋᑉᓗᒍ ᐃᖢᐊᖅᓴᐃᔨ ᒍᕌᓐ
ᒋᐅᓪᑯᕆᔅ (ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ (ECCC)). ᐃᖢᐊᖅᓴᐃᔨ ᑭᒻ ᕘᓂ
(ECCC) ᓯᕗᓕᐅᖅᑎᐅᖃᑕᐅᔪᖅ ᐱᓕᕆᐊᕐᒧᑦ ᖃᓄᐃᖓᓕᖅᑎᑦᑎᓂᐅᔪᓄᑦ ᐱᐅᖏᑦᑐᓂᒃ ᑕᕆᐅᕐᒥᐅᑕᐃᑦ ᑎᖕᒥᐊᑦ
ᖃᓄᐃᑦᑐᖕᓃᖃᑦᑕᕐᓂᖏᑦ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᐃᖢᐊᖅᓴᐃᔨ ᐋᓕᕗ ᓚᕝ (ᐅᐃᓐᓱ ᓯᓚᑦᑐᖅᓴᕐᕕᒡᔪᐊᕐᒥᑦ)
ᐱᓕᕆᖃᑎᒋᔭᐅᓗᐊᖅᑐᖅ ᐊᒻᒪᓗ ᓯᕗᓕᐅᖅᑎᐅᖃᑕᐅᑉᓗᓂ ᐱᓕᕆᐊᕐᓄᑦ ᑎᒥᒃᑯᖓᔪᓕᕆᓂᕐᒧᑦ. ᐱᓗᐊᖅᑐᒥᒃ
ᖁᔭᓐᓇᒦᖅᐸᕗᑦ ᓘᒃᑖᖅ ᑑᓂ ᒑᔅᑕᓐ ᐃᑲᔪᕐᓂᖃᑦᓯᐊᖅᑐᑎᒍᑦ ᑐᑭᓯᐅᒪᕙᒌᕈᓐᖃᑦᑕᕐᓂᖏᑦ ᓱᓕ
ᐃᑲᔪᕈᑎᐅᓯᒪᓕᕐᓂᖏᓐᓄᑦ ᑕᕆᐅᕐᒥᐅᑕᓂᒃ ᑎᖕᒥᐊᓂᒃ ᐱᓕᕆᐊᖑᔪᒧᑦ. 

ᐅᖓᓯᒋᔭᐅᔪᒦᑦᑐᑦ ᖃᐅᔨᓴᖅᑕᐅᔪᑦ ᐱᓕᕆᔾᔪᑎᓄᑦ ᐱᔭᕆᑐᔪᑦ ᐊᒻᒪᓗ ᐱᓕᕆᐊᖑᕐᔪᐊᖅᐸᒃᖢᑎᒃ. ᐱᓕᕆᐊᕗᑦ
ᐊᔪᖅᓇᕋᔭᖅᑐᖅ ᓴᓇᔨᖃᙱᑉᐸᑕ ᒪᔪᕋᖅᑎᓂᒃ, ᐃᓕᓐᓂᐊᖅᑐᓂᒃ, ᐆᒪᔪᓂᒃ ᖃᐅᔨᓴᖅᑎᓂᒃ ᐊᒻᒪᓗ ᓄᓇᓕᖕᓂ
ᖃᐅᔨᒪᔨᑕᕐᓂᒃ. ᐊᑉᐸᑑᕐᔪᐊᕐᒥ ᐱᓕᕆᐊᖃᖅᑎᐅᔪᐃᑦ ᐃᓚᖃᓚᐅᖅᐳᑦ ᔪᓴᐃᐊ ᓇᑯᓛᖅ, ᐋᓕᓴᓐ ᐹᑐᕐᓴᓐ, ᐊᓕᓴ
ᐃᐅᓪᐱ, ᒥᐊᕆᐋᓐ ᒎᓯ-ᓚᑉᓚᖕᒃ, ᐊᓚᐃᓐ ᒧᕌᓐᑕ, ᑲᐃᐅᓪ ᐃᓕᐊᑦ, ᔪᓴᐃᐊ ᕼᐃᓐᓯᐊᓪ, ᓵᔅᓴ ᔭᓯᖕᔅᑭ, ᐋᓕᒃᔅ
ᑑᕐᒪᐃᓐ, ᐋᓈ ᒧᐊᕆᐅᓪᔅ ᐊᒻᒪᓗ ᐃᓴᐱᐅᓪ ᕖᐸᔅ. ᓂᐊᖁᖖᒎᕐᒥ ᐱᓕᕆᐊᖃᖅᑎᐅᔪᐃᑦ ᐃᓚᖃᓚᐅᖅᐳᑦ ᐋᓕᓴᓐ
ᐹᑐᕐᓴᓐ, ᐊᓕᓴ ᐃᑉᐱ, ᐳᕋᐃᐊᓐ ᒪᓗᐊᕐ, ᐊᒻᒪᓗ ᑕᒡᓚᔅ ᓈᑉᓚᑦ. ᐊᔾᔨᓕᐅᖅᑕᐅᓯᒪᔪᑦ ᑐᓂᔭᐅᓯᒪᓚᐅᖅᐳᑦ ᑕᒡᓚ
ᓈᑉᓕᑦ, ᐊᓕᓴ ᐃᑉᐱ ᐊᒻᒪᓗ ᐊᓚᐃᓐ ᒧᕌᓐᑕ.
 
ᖃᐅᔨᓴᐃᓂᖅ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᑭᑐᔪᒻᒪᕆᐊᓘᖕᒪᑦ ᐊᒻᒪᓗ ᑮᓇᐅᔭᖁᑎᒃᓴᖃᖅᑎᑕᐅᕙᒃᖢᑎᒃ ᑕᐃᒪᓐᓇ
ᐱᓕᕆᓂᖃᕐᓂᐊᖅᑎᓪᓗᒋᑦ ᐱᓕᕆᐊᖃᖃᑎᒋᔭᐅᔪᓂᑦ ᐃᓚᖃᖅᖢᒋᑦ ᑭᓯᐊᓂᓗ ᑕᒡᕙᑐᐊᖑᖖᒋᒃᑭᑉᓗᓂ: ᐊᕙᑎᓕᕆᓂᖅ ᐊᒻᒪᓗ
ᓯᓚᐅᑉ ᐊᓯᔾᔨᖅᐸᓪᓕᐊᔪᓕᕆᔨᖏᑕ ᑲᓇᑕᒥ (ECCC) ECCC-ᑯᑦ ᑲᓇᑕᒥ ᐆᒪᔪᓕᕆᔨᖏᑦ, ᑲᓇᑕᒥ ᐆᒪᔪᓕᕆᔨᒃᑯᑦ, ᐹᕕᓐᓛᓐᒥ
ᐅᔭᕋᖕᓂᐊᖅᑎᒃᑯᑦ ᑯᐊᐳᕇᓴᖓᑦ, ᑳᕈᓪᑕ ᓯᓚᑦᑐᖅᓴᖅᕕᖓᑦ, ᐆᓴᓐᔅ ᓄᐊᔅ, ᐅᑭᐅᖅᑕᖅᑐᒥᒃ ᑐᑭᓯᓂᐊᖃᑎᒌᒃᑯᑦ,
ᓯᓚᑦᑐᖅᓴᖅᕕᖓᑦ ᕕᓐᓱᕐ, ᐴᕐᓗᕐ ᑳᓐᑎᓇᓐᑐᓪ ᐱᓕᕆᐊᖅ (ᐅᑭᐅᖅᑕᖅᑐᒥ ᖃᐅᔨᓴᕐᓂᐅᕙᒃᑐᓄᑦ ᖃᐅᔨᒪᑕᒻᒪᕆᐅᔪᑦ), ᒪᑭᐅᓪ
ᓯᓚᑦᑐᖅᓴᖅᕕᖓᑦ, ᓄᓇᒥ ᐃᒪᕐᒥᓗ ᖃᐅᔨᓴᐃᓂᓕᕆᔨᒃᑯᑦ ᐊᒻᒪᓗ ᓴᓇᔨᒻᒪᕆᐅᓂᖅ ᖃᐅᔨᓴᐃᓂᐅᕙᒃᑐᓄᑦ ᑲᑎᒪᔨᖏᑦ ᑲᓇᑕᒥ,
ᑎᖕᒥᐊᓂᒃ ᖃᐅᔨᓴᐃᓂᖅ ᑲᓇᑕᒥ, ᐆᒪᔪᐃᑦ ᓇᔪᖅᐸᒃᑕᖏᑦ ᑲᓇᒥ ᐊᒃᐸᓕᕆᓂᕐᒥ ᑮᓇᐅᔭᖁᑎᒃᓴᖃᖅᑎᑦᑎᔨᖏᑦ, ᕕᔅᑕᓐ
ᐃᓚᒌᑦ ᑮᓇᐅᔭᖁᑎᒃᓴᖅᑖᖅᑎᖏᑦ, ᐊᒻᒪᓗ ᐊᕙᑎᖓᑕ ᓄᓇᐅᑉ ᑐᖁᓐᓇᖅᑐᖃᓕᖅᐸᓐᓂᖏᓂᒃ.

ᖃᐅᔨᓴᐃᓂᕐᒧᑦ  ᐱᓕᕆᖃᑎᒋᔭᐅᔪᑦ  ᐊᒻᒪᓗ
ᑮᓇᐅᔭᑎᒍᑦ  ᐃᑲᔪᖅᑕᐅᓂᖅ

ᒍᕌᓐ ᒋᐅᓪᑯᕆᔅ 
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ 
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (613) 222-6846 
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ:
grant.gilchrist@ec.gc.ca

ᖃᐅᔨᒋᐊᕐᕕᐅᔪᖕᓇᖅᑐᖅ ᑐᑭᓯᐅᒪᔾᔪᒃᑲᓐ ᓂᕐᓂᒃ ᐱᔪᒪᔪᓄᑦ

Hᐋᓕ ᕼᐊᓂᓐ
ᑲᓇᑕᒥᑦ ᓂᕐᔪᑎᓄᑦ ᖃᐅᔨᓴᐃᕝᕕᒃ
ᑲᓇᑕᒥᑦ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ
ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ 
ᐅᖃᓘᑎ: (343) 548-2649
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ: 
holly.hennin@ec.gc.ca

ᑲᐃᔪᓪ ᐊᓕᔭᑦ 
ᓄᓇᒥᑦ ᐱᕝᕕᐅᔪᓂᑦ
ᓱᓇᑐᐃᓇᓕᕆᔨᒃᑯᑦ  
ᒪᒋᐅᓪ ᓯᓚᑦᑐᖅᓴᕐᕕᒡᔪᐊᖅ 
ᐅᖃᓘᑎ: (514) 398-7907
ᖃᕆᑕᐅᔭᒃᑯᑦ ᑎᑎᖅᑲᑎᒍᑦ:
kyle.elliott@mcgill.ca 


